Уйный-уйный татарча сөйләшәбез 

(Зурлар тәркеме әчен «Уйный-уйный үсәбез» проекты буенча оештырылган эшчәнлек)
Эльмира МУХАМЕТОВА, 

59 нчы балалар бакчасының I категорияле татар теле тәрбиячесе
Максат. Мәгьлүмати-коммуникатив технологияләр, күргәзмәлелек кулланып балалар белән тел өйрәнү, аралашу теләге тудыру. Аларда дәүләт телләренә ихтирамлылык тәрбияләү.

Бурычлар: 

– сүз байлыгын булдыруны дәвам итү.

– гади диалогта катнаша белү, сүзләрне отып алу аша хәтерне, зиһенне үстерү.

– татар теленә кызыксыну уятуны дәвам итү.
Җиһазлау: интерактив такта, туп, магнитофон, яшелчәләр рәсеме, саннар. 

Үткәрелгән эш.
Яшелчәләр белән таныштыруны дәвам итү.
«Тәме буенча бел» уены уйнатыла (балаларга яшь кыяр, алма, кишер ашарга кушыла. Балалар тәме буенча әйтеп-аңлатып бирергә тиеш булалар.)
«Дустым бар» дигән  җырлы-бию әйрәнү.
Дәрес барышы 
Тәрбияче балалар белән һәм өлкәннәр белән исәнләшә: «Исәнмесез, балалар. Хәерле кич!»
Балалар җавап бирәләр: «Исәнмесез, хәерле кич!»
Тәрбияче бер баланы чакыра: «Кил монда, Дамир». 

Бала тәрбияче янына чыга һәм икенче баланы үз янына чакыра: «Кил монда, Маша».

Һәр бала үз янына башкаларны чакыра.

Балалар чыгып беткәч, тәрбияче тупны бер балага тәкъдим итә: «Дамир, хәлләр ничек?»
Дамир: «Әйбәт».

Шул үрнәктә һәрбер бала бер-берсеннән хәл сорашалар.  
Тәрбияче: 
– Балалар, хәзер саныйбыз. Тәрбияче балаларга саннар күрсәтә, балалар 1дән 10га кадәр саныйлар.
Тәрбиче: «Дамир, утыр», – ди.
Бала утыра һәм янәшәдәге иптәшенә дә утырырга куша: «Маша, утыр».

Шул үрнәктә балалар тәрбияче кушкан биремне үтиләр. 
 «Әйе, юк» уены.
Тәрбияче. Балалар, хәзер без тагын бер уен уйнарбыз. Мин сезгә яшелчәләр исемнәрен дөрес әйтсәм, сез «Әйе», дип җавап бирерсез, дөрес әйтмәсәм «Юк» диярсез.

Тәрбияче: Суган (суган рәсеме көрсәтелә)
Балалар: Әйе.

Тәрбияче: алма (бәрәңге рәсемен күрсәтә).

Балалар: Юк, алма.

Шул үрнәктә уенны икенче бала дәвам итә. Уенда берничә бала катнаша.

Интерактив тактада эшләү.

«Сыйла» дигән сүзле уен.

Балалар такта янына чыгып сыйлыйлар:

Әби, мә банан, аша.

Әти, мә ипи, аша.

Кыз, мә сок, эч.

Малай, мә сөт, эч.

Әни, мә алма, аша.

Бабай, мә чәй, эч.

«Дустым бар» дигән җырлы-биюле уен. (Л.Хисмәтуллина кәе һәм сүзләре.)
Уң ягымда дустым бар, дустым бар.
Сул ягымда дустым бар, дустым бар.

Түгәрәк, түгәрәк,

Нинди матур түгәрәк.

Уң ягымда дустым бар, дустым бар.

Сул ягымда дустым бар, дустым бар.

Без шатлык таратабыз,

Җырларга яратабыз.

Шуның белән дәресебез тәмам, сау булыгыз, игътибар өчен рәхмәт.

